
Deun-Kepa eta auzokide biyak 

(IPUIN ZARRA) 

Neuri edestu ziraten bezela edestuko dizut, irakur-

lea. 

Ara: Deun-Kepa beldua, (apostolua) Kisto'ren irakas-

kintza ludiyan zabaltzen zebillela, ekaitz-gau baten, eldu 

zan itxas-uri kaskar batera; euriyak ziaro bustiya, bidetan 

nekatua, ta biar-izan aundiyan. Gizajoak, gaba igarotzeko 

aterpia nairik, deitu zuan lenbizi arkittu zuan etxean. 

Berau, sener-emazte aberatz, arro, txindi-zaliena zan; eta 

atian deitzen zutela somatzian, jeiki ziran biyak, gustiz 

aserre leyora irtenik. Gizonak itandu zuan: 

—¿Nor da gabaren ordu abetan guri lua galdu-erazo-

tzen ausartzen dana? 

—Jaungoikua ren izeneko bat—erantzun zuan apal 

Deun-Kepa'k.—Arren, eskatzen dizutet gaba igarotzeko 

aterpia. 

—¡Ez da ausardi makala! ¡Zuaz aguro emendik, beste-

la neure txakurrak ezarriko dizkitzut! 

Ta emazteak leyoa itxirik destañez esan zion. 

—Gizontxua: zu bezelako arlote txiroak, or aurreko 

etxe ortan bizi dira. Deitu zazu bertan. 

Bertara ba, Deuna ixil ta apal zuzendu zan, atian 

deituaz. Beriala barrutik gizonezko abots batek erantzun 

zuan: 

—Zerana zerala gure etxian deitzen dezun ori, zaude, 

ta irikiko dizut. 

Ta atia zabal-zabal egiñik, berriz esan zion: 

—Atoz barrura, gau izugarri ontan aterperik ez dezun 

errukarri ori. 

Gizonarenaz gañera, emakume-abots gozo bat entzun 

zan esanaz: 

— Sartu zaite Jainko'ren izenian. 

Emakume arrek eskuan zekarren kurutzellu-argi zurbi-

llera baño obeto ikusi al-izan zitun tximist-argitara Deun 

-Kepa'k gizon ta emakume bat bere aurrez-aurre ate zaba-

lian. Abek arrantzale senar-emazteak ziran, txiroak gustiz, 

bañan doneak. 

Eman zioten belduari beren oia, atseden artu zezan, 

ta berak su-ondoan gaba igaro zuten. 

Urrengo goizian deunak eman zizkiyen eskerrak esanaz: 

— Egin dezuten errukizko egintza au Jauna'k ordain-

duko dizute; beraz, gaur lenbizi asten zeraten lanian egun 

guzia emango dezute. 

Senar-emazteak Deun-Kepa'ren itzak ondo ulertu ez 

-edo, beintzat etzituzten aintzat artu. Ezertan asi baño len, 

emaztiak esan zion senarrari: 

—Bai-diruri gure gorputz aulduak- zerbait bizigarria 

eskatzen dutela; ¿ote-degu opil bat egiteko gaimel 

(oriyua) ta iriña erosteko aña txindi? 

—Nere atzoko arrantza—erantzun zuan sanarrak-- ona 

izan zan, ta sakelan ba-det txindi-apur bat. 

Eta mai zartxo batera sakela usturik, asi ziran biyak 

zenbat txindi zuten zenbatzen. ¡Gauza arrigarria! Berak 

zenbatu-ala, berriro sortzen zan sakelan txindia; ta orduan 

oroitu ziran belduaz, esan ziyela lenbizi asitzen ziran 

lanian igaroko zutela eguna. Txindia zenbatzen ba igaro 

zuten ta beñere ames-egin etzuten añaren jabe egin ziran 

Urrengo egunian zabaldu zan uri guzian gertatua, ta 

Deun-Kepa artu nai izan etzuten senar-emazte arroak gus-

tiz damu izan zuten beren uts egitia. Bekaitzez, juan ziran 

arrantzale senar-emaztien etxera, eta eskatu zuten, arren, 

beldua urrengo zetorrenean, beren etxera bidaltzeko, ba 

pozik ostatua emango ziyotela-ta. 

+ + • 

Aldi luzetxo bat igarota, biurtu zan berriz Deun-Kepa, 

eta arrantzaliaren etxian lenago egin zioten arrera onakin 

oroiturik, bertara zuzendu zan. Emen bañan esan zioten 

auzokidien naya, ta beldua jun zan lenago ostatu eman 

nai izan etziyoten ayen etxera. 

Lenagoko destain ta itz-arro-ordez, zuri ta leunakin artu 

zuten. Jarri zioten apari on ta oe ederra, Deuna alik ondoen 

artzeko alegindurik. Urrengo goizian onek esan zien: 

- Ostatua eman diazutenez, agindu dezakezue; nigan-

dik lortu nai dezutena esan. 

Jauna erantzun zuten—gaur lenbizi asten geran la-

nian; eguna igarotzia, nai genduke. 

—Ala izan dedila, ba. 

Agur-eginda aldeudu zau Deun-Kepa. Bereaba senar 

-emaztiak, pozez zoratzen, zioten: 

- ¡Gure zoriona! ¡Egun guzia txindia zenbatzen eman-

go degu, ta lenaz gañera izango dituguu txinditzak...! 

¡Inguru abetan aberatsenak izango gera! Asi gaitian zen-

batzen ba, bañan urretan, geyago onela izango degu. 

Onetan, emaztiak begitu zion senarrari, ta elkarrekin 

eraman gutxi zutenez, ekin zion zerbait ere aserratua: 

-Gizona; lenaz gañera aberastu bear degun ontan, 

pozaren pozak erdela dariozu epel orrek. Ba-dakit txindia 

zenbatzen asita gero, orixe kentzen astiya galdu biar 

dezuna, 

—Andria; ni epela ba-naiz zu zikiña; ez dezu dindirria 

makala sudurrian. Zeorrek ori kentzen astiya galduko ote-

-dezun, bildur naiz. 

—¿Ni zikiña? ¡Neure ezerleku au jaurti bear nizuke 

ori esan dirazulako! 

- Nik ba neuria jaurtiko dizut epela deituaz iraindu 

nazu-ta. 

Esan ta egin, jaurti zion senarrak emaztiarri eserlekua 

burura; onek egin zion senarrari beste-ainbeste, ta ekin 

zioten burruka biziyan. 

Lenbizi asitako lanian eguna igaro nai izan zutenez, 

guzia, ba, burrukan eman zuten. Elkar mankatu, etxe tras-

tiak ondatu, txindiak ugaritu ez bañan, gutxitxu zituzten 

beren buruak osatu ta etxeko basterrak konpontzen. 

• + + 

Jauna'gandik sariya lortu nai ba-degu, izan gaitian 

arrantzale senar-emaztien eran, apal, errukiorrak; ta ez beren 

auzokidien eran, arro, dollor, ta errukigeak. 

TENE. 


